Helstu atriði í skýrslu Deloitte. 

1. 
Til að gera sér grein fyrir því hvaða áhrif ofangreindar sanngirnis- og umhverfisaðgerðir hefðu á fjárhag ríkissjóðs  er byggt á upplýsingum um fjölda bifreiða og upphæð vörugjalda af þeim árið 2006.

Eftirfarandi upplýsingar eru notaðar sem forsendur að byggja á, til að sjá áhrif breytinganna á tekjur ríkisins (þ.e. flatt vörugjald 15% og koltvísíringsgjald í staðinn) og við útreikning á nýjum tekjustofni ríkisins.

Fjölda bifreiða í undanþáguflokkum og upphæð vörugjalda þeirra 2006 (Fjármálaráðuneytið, efnahagsskrifstofa, Tollstjórinn í Reykjavík).

Fjölda nýrra og notaðra innfluttra ökutækja 2006 (Umferðarstofa).

Tekjur ríkisins af vörugjöldum af ökutækjum og bensíni auk olíugjalds 2000-2006 (Ríkisreikningur).

Bensín- og dísilnotkun bifreiða 2000-2005 (Orkustofnun).

Áætlaður heildarakstur allra bifreiða auk bensín- og dísilnotkunar 1999-2006 (Umferðarstofa).

Heildarinnflutningur á bensíni og gasolíu í tonnum 2006 (Hagvísir Hagstofunnar).

Bílaeign Íslendinga í árslok 2006 (Bílgreinasambandið).

Meðalaldur bifreiða á Íslandi 1988-2006 (Umferðarstofa).

Heimsmarkaðsverð á bensíni og dísilolíu (Bloomberg).

Markaðsverð á bensíni og dísilolíu á Íslandi í maí 2007 (Olíufélögin).

Vogir undirflokkanna Kaup ökutækja (bíla), auk bensíns og dísilolíu í vísitölu neysluverðs (Hagstofan).

Virðisaukaskattur er ekki tekinn með í útreikninga vegna koltvísíringsgjalds.

2. Hvað eru vörugjöld af bifreiðum undir 5 tonnum að skila ríkissjóði í dag?

Hver yrði breytingin ef vörugjöldin yrðu 15% eins og lagt er til?

(30% og 45% vörugjöld lækkuð í 15%, undanþáguökutæki fengju 15% vöugjöld og 13% vörugjöld hækkuð í 15%, en bifreiðar sem nota endurnýjanlega orkugjafa haldi öllum undanþágum)

Hve mikið þyrfti að hækka verð á bensíni og dísilolíu ef leiðrétta ætti tekjubreytinguna með koltvísíringsgjaldi á slíkt óumhverfisvænt jarðefnaeldsneyti?

Hvaða áhrif hefði þetta á vísitölu neysluverðs?

3. Svör. 

Tekjur ríkisins með vörugjöldum af öllum ökutækjum námu 10,230 milljörðum árið 2006 (af 24.904 ökutækjum).

Árið 2006 voru tekjur ríkisins af vörugjöldum bifreiða undir 5 tonnum 9,748 milljarðar.

Ef vörugjöldin hefðu þá verið 15% hefðu tekjurnar verið 4,473 milljarðar.

Tekjulækkun ríkisins hefði numið 5,275 milljörðum árið 2006. 

Árið 2006 voru 2.779 ökutæki undanþegin vörugjöldum. Ef þau hefðu borið vörugjöld hefðu tekjur ríkisins samkvæmt núverandi fyrirkomulagi numið 1,104 milljörðum. 

Ef þau hefðu borið 15% vörugjöld hefðu tekjur ríkisins af þeim verið 439 milljónir.

Ef öll ökutæki undir 5 tonnum hefðu borið 15% flata vörugjaldaprósentu (líka þau sem voru á undanþágu skv. ofangreindu) árið 2006 hefðu tekjur ríkisins verið 4,911 milljarðar.

Samkvæmt þessu hefði tekjulækkun ríkisins verið 4,836 milljarðar í stað 5,275 milljarða.

Tekjubreyting jöfnuð með kolvetnisgjaldi á mengandi jarðefnaeldsneyti.

Ef vinna á upp þessa tekjubreytingu ríkisins um 4,836 milljarða, með kolvetnissgjaldi þyrfti viðbótargjald á hvern seldan lítra (m.v. 2006) af mengandi eldsneytinu bensíni og dísilolíu að vera 13,50 krónur.

Tekjur ríkisins af almennu vörugjaldi bensíns árið 2006 voru 2,402 milljarðar. Heildarsalan á bensíni var 258,5 milljónir lítra og nam vörugjald af bensíni 9,29 krónur á hvern lítra.

2006 gæti magn dísilolíu hafa verið 98,8 milljónir seldra lítra (m.v. hlutfallslega sölu bensíns og dísilolíu 2005). 

Tekjubreyting ríkisins um 4,836 milljarða deilist á 357 milljónir lítra (258,5 + 98,9 milljónir lítra bensíns og dísilolíu) og þannig kemur í ljós hvert viðbótargjaldið á hvern seldan lítra af mengandi eldsneytinu bensíni og dísilolíu þyrfti að vera til að vega á móti breytingunni, eða 13,50 krónur (2006 var stórt ár í sölu bíla og því gæti þetta viðbótargjald verið í hærra lagi).

Kolefnisgjald sem lagt yrði á mengandi jarðefnaeldsneyti sem er skaðlegt umhverfinu myndi vega á móti tekjubreytingu ríkisins:

Verðhækkun á lítraverði mengandi jarðefnaeldsneytis með kolefnisgjaldi yrði: 14,2% á bensíni og 14,5% á lítraverði dísilolíu.

5. Vísitala neysluverðs: 
Hver eru áhrif flatra 15% vörugjalda á ökutæki undir 5 tonnum og aukagjaldtöku á umhverfismengandi jarðefnaeldsneyti (13,50 krónur per lítra) á vísitöluna?
Vog undirflokkanna kaup ökutækja (bíla), bensíns og dísilolíu í vísitölu neysluverðs í mars 2007 var 10,69%.

Útreikningar sýna að lækkun á útsöluverði bifreiða ef lögð yrðu á 15% flöt vörugjöld á ökutæki undir 5 tonnum, yrði að minnsta kosti 11,5%.

Vog undirflokks vísitölunnar kaup ökutækja (bíla) myndi lækka úr 6,31% í 5,58% (0,73%).

14,2% umhverfisgjald (koltvísíringsgjald) á bensín hækkar vog undirflokksins bensíns úr 3,38% í 3,86% (0,48%).

14,5% umhverfisgjald (koltvísíringsgjald) á dísilolíu hækkar vog undirflokksins dísilolíul úr 1% í 1,15% (0,15%).

Samtals lækka vogir beggja undirflokkanna kaup ökutækja (bíla), bensíns og dísilolíu úr 10,69% í 10,59% (0,10%).

6. Svarið við spurningunni er því að:  

Áhrif flatra 15% vörugjalda á ökutæki undir 5 tonnum og aukagjaldtöku í staðinn á umhverfismengandi jarðefnaeldsneyti (14,2 og 14,5% koltvísíringsgjald á bensín og dísilolíu) séu óveruleg, en þó frekar til lækkunar á vísitölu neysluverðs fremur en hækkunar hennar. 
